
Annotatsiya: Maqolada bolalarni maktab ta’limiga tayyorlash muomolari,
bolalarni maktab ta’limiga tayyorlashning jismoniy, shaxsiy, agliy, maxsus
tayyorgarlik bosqichlari haqgida so’z yuritilad.

Kalit so’zlar: Maktabgacha ta’lim tashkiloti, nutq, maktabga tayyorlov,
jismoniy, shaxsiy, didaktik tamoyillar, idrok etish.

O‘zbekiston respublikasida ta’lim sohasida keng islohotlar amalga
oshiriimoqgda. Respublikada joriy etilgan ta’lim tizimi, uning turlari va shakllari orgali
har bir fugaroning ta’lim olishdagi konstitutsiyaviy huquqlari amalga oshirib
kelinmoqda. Davlatimiz tomonidan ilmiy sohadagi rivojlanishlar keng qo'llab-
quvvatlanmoqda. Aynigsa bu o‘rinda yosh avlodni kichik yoshdan boshlab sog‘lom
va har tomonlama yetuk qilib voyaga yetkazish, ta’lim-tarbiya jarayoniga samarali
ta’'lim-tarbiya shakllarini hamda usullarini joriy etish va shu orgali bolalarni
rivojlantirish borasidagi ishlar muhim ahamiyat kasb etadi.

Maktabgacha ta’limda bolani har tomonlama rivojlantirish, uning umumiy
ta’limda erishiladigan sezilarli yutuglariga asos bo‘ladi. Bolaning erta rivojlanishi
uning kelgusida shaxs sifatida shakllanishida hal giluvchi ahamiyat kasb etadi. Shu
maqgsadda O‘zbekiston Respublikasi Vazirlar Mahkamasining 2018-yil 8-
dekabrdagi “Boshlang‘ich ta’limga bolalarni majburiy bir vyillik tayyorlashga
bosgichma-bosgich o‘tish bo‘yicha chora-tadbirlari to‘g‘risida”gi 999-sonli garorini
ijro etish doirasida davlat o'z zimmasiga 6-7 yoshli bolalarning maktabga to‘lovsiz
majburiy bir yillik tayyorgarligi bo‘yicha majburiyatini oldi. 6-7 yoshli bolalar uchun
mo'ljallangan majburiy boshlang‘ich ta’limga bir vyillik tayyorlash guruhlari,
bolalarini tolig kunli maktabgacha ta’lim tashkilotiga berish imkoniyatiga ega
bo‘lmagan yoki muayyan sabablarga ko‘ra, bolasini maktabgacha ta'lim
tashkilotlariga bermagan ota-onalarning talab-ehtiyojlarini qondirishiga va
istisnosiz barcha bolalarning ta’'lim olish va rivojlanishga teng imkoniyatga ega
bo'lishini ta’minlashga qaratilgan.

Olimlar tomonidan olib borilgan tadqigotlar shuni ko‘rsatadiki, bola yosh
rivojlanish bosqichlarida uning jismoniy, ma’naviy, imkoniyatlarini hisobga
olmasdan turib, uni intensiv mashg‘ulotlar bilan maktab ta’limiga tayyorlovga
o‘rgatish mumkin emas. Bolalarni maktabga tayyorlash uchun maktab ta’limining
shakl va metodlarini qo‘llamaslik kerak. Bolalarning yoshga bogliq

psixofiziologiyasi, ushbu yoshdagi bolalarning intellektual rivojlanishi uchun
magqgbul sharoitlar yaratish, maktabgacha ta’limga oid ish shakllari, didaktik
o'yinlardan, ko‘rgazmali-predmetli mashg‘ulotlardan, bolalarning amaliy va tasviriy
faoliyatining turli shakllaridan keng foydalangan holda tarbiyaviy ishlar usullari
go‘llagan holda amalga oshirilish zarur. Bunday shakllar va usullar yosh bolaning
fikrlash va faoliyatining o‘ziga xos xususiyatlariga mos keladi, uning bilim faoliyatini
rag‘batlantiradi va intellektual rivojlanishga hissa qo‘shadi.

Maktabgacha ta’lim vazirligi tomonidan xalqaro tajribalar hisobga olinib, 6-7
yoshli bolalarni har tomonlama rivojlantirish, ularga ta’lim-tarbiya berish va maktab
ta’'limiga tayyorlash magsadida “lim yo'li” variativ dasturi ishlab chigildi. Ushbu
dastur 6-7 yoshli bolalar uchun mo‘ljallangan majburiy boshlang‘ich ta’'limga bir
yillik tayyorlash guruhlari maktabgacha ta'limga qo‘yiladigan Davlat talablariga
muvofiq, bolaning rivojlanishidagi 5 muhim soha : bolalarning jismoniy rivojlanish
va sog‘lom turmush tarzini shakllantirish; ijtimoiy-hissiy rivojlanish; nutq, muloqot,
o‘qish va yozish malakalari; bilish jarayonining rivojlanishi; ijodiy rivojlanish
sohalarini har tomonlama uyg‘un rivojlanishini ta’minlashga mo‘ljallangan bo'lib,
bunda bola ta’limiy faoliyatning yetakchi ishtirokchisi sifatida namoyon bo‘ladi.
Dastur talablari bolani har tomonlama rivojlantirib, maktab ta’limiga tayyorlaydi,
unda turli xil ko‘nikmalarni shakllantirishda xizmat qiladi. Bu yoshda bolani
savodxonligi bo‘yicha olib boriladigan ta’limiy jarayonlar bolalarda nutq, mulogot,
o‘qish va yozish malakalarini rivojlantirish sohasi va bola rivojlanishining barcha
sohalari bilan chambarchas bog‘liq holda amalga oshiriladi. Bolaning so‘z boyligi
oshadi, nutqga nisbatan qizigish uyg‘onadi, unda mazmunli gapirish, boshlang‘ich
til bo‘yicha ma’lumotga ega bo'lish, badiiy adabiyotga muhabbat shakllanadi.

Maktabgacha yoshdagi bolalarda maktab ta’limiga tayyorlash hamda unda
savodxonligini rivojlantirish quyidagi talablarga bo‘ysunadi.

Bolani rivojlantirishga garatilgan qulay, do‘stona, xavfsiz muhitni yaratish.
Bolalar jamoasida do‘stona munosabatni qadrlash. Bolaga yo‘naltiriigan ta’limga
yondashuv asosida ta’lim -tarbiya berish, uzoq davom etadigan mashg‘ulotlar bilan
emas, balki bolada qizigishni uyg‘otadigan, uni hayratlantiradigan o‘yinlardan
iborat ta’'limiy jarayonlarni tashkil etish. O‘yindan asosiy ta’limiy faoliyat sifatida
foydalanish. Didaktik vositalarni keng go‘llash.

Olib boriladigan ta’lim va tarbiyaviy jarayonlar ketma-ketlikda, oddiydan
murakkablashib borishi zarur.

- tizimli ravishda bolada kichik yosh davridan boshlab so‘zlarni to‘g‘ri
talaffuzini rivojlantirish. Tarbiyachi o'z nutgiga nisbatan talabchan bo'lishi.

- bolalarda o'z nutqida to‘g‘ri talaffuz, qulay grammatik shakllar va xilma-xil
gap konstruksiyalaridan va yozishning dastlabki malakalari va vositalaridan
foydalana olishga bo‘lgan ishonchni hosil qilish.

